
Олий суд ҳузуридаги Судлар фаолиятини таъминлаш Департаментининг судларни моддий-техник ва молиявий таъминлаш соҳасида 2022 йилда амалга оширган иш фаолияти юзасидан

А Х Б О Р О Т

Ҳисобот даврида судларни моддий-техника жиҳатидан ва молиявий таъминлаш, судьялар ва суд аппарати ходимларини ижтимоий ҳимоя қилиш борасида муайян ишлар амалга оширилди.

Судлар фаолиятини молиялаштириш учун 2022 йилда 1 трлн. 139 млрд. сўм (бюджетдан 1 трлн. 93,4 млрд. сўм, Жамғармадан - 
45,9 млрд. сўм) ажратилган бўлиб, бу миқдор 2021 йилга нисбатан 
73, млрд. сўмга кўп демакдир (1 трлн. 66 млрд. сўм, бюджетдан - 847,0 млрд. сўм, Жамғармадан - 218,9 млрд. сўм).
Ҳисобот йилидаги харажатлар қуйидагиларни ташкил этган:
-  823 млрд. сўм иш ҳақи ва унга тенглаштирилган тўловларга (бюджетдан – 792,1 млрд. сўм, жамғармадан – 31,3 млрд. сўм), яъни жами харажатнинг 72 фоизи;
-  157 млрд. сўм (14 фоизи) биноларни қўриқлашга; 

-  73.2 млрд сўм (6,4 фоизи) қурилиш ва таъмирлаш ишларига (бюджетдан – 63,4 млрд. сўм, жамғармадан – 9,8 млрд. сўм);
-  33,5 млрд. сўм (2,9 фоизи) хўжалик харажатларига (бюджетдан – 31,7 млрд. сўм, жамғармадан – 1,8 млрд. сўм);

-  22,6 млрд. сўм (2 фоизи) пенсия тўловларига;

-  18 млрд. сўм (1,6 фоизи) коммунал тўловларга йўналтирилди. 
Айни пайтда, Ўзбекистон Республикаси Президентининг 15.04.2022 йилги ПҚ-208-сон Қарорига асосан асосий воситаларни харид қилиш ҳамда бино ва иншоотларни таъмирлаш билан боғлиқ харажатлар ҳисобот йили якунига қадар тўхтатилганлиги сабабли қолган маблағлар (42,4 млрд. сўм) ўзлаштирилмай қолган.

Жамғарма маблағлари ҳисобидан харажатлар сметаси ва дастурларда режалаштирилмаган харажатлар учун 6,3 млрд. сўм сарфланган, хусусан: 5,1 млрд. сўми яъни 15 фоизи, республика бюджетига ўтказилган.
Ҳисобот йилининг 1-чорагида судлар фаолияти учун тегишли шароит яратиш мақсадида судларда фаолият юритаётган 1 900 нафар техник ва хизмат кўрсатувчи ходимлар 680 млн. сўмлик махсус кийим-бош билан таъминланганлар, судларга 1,3 млрд. сўмга 287 та ҳаво совутгич, 766 млн. сўмга 320 та чангютгич харид қилинган. 
Кўп таркибли судларга 360 млн. сўмлик 3 тўплам видеоконференцалоқа тизимлари ўрнатиб берилди.

Судьялар ва суд аппарати ходимларининг меҳнат шароитларини, моддий ва ижтимоий таъминотини яхшилаш мақсадида ВКА тизими ўрнатилган судларга қўшимча 102 та Тизимни бошқариш ва хизмат кўрсатиш муҳандис штат бирликлари ажратилди.

Судьялар ва суд органлари ходимларининг уй-жойларни ижарага олганлик учун ҳар ойлик пул компенсацияси тўлаш бўйича аризаларига мувофиқ 344 нафар шахсга 3,5 млрд. сўмлик пул компенсациялари тўлаб берилган (2021 йилда 357 нафарига 3,5 млрд. сўм тўланган).

Судьялик ваколати тугатилган 108 нафар судьялар учун 
1,6 млрд. сўм (2021 йилда 35 та судьяга 0,7 млрд. сўмни) уч ойлик компенсация тўловлари амалга оширилган.

“Судьяларнинг ҳаёти ва соғлиғини давлат томонидан мажбурий суғурта қилиш тўғрисида”ги Низом талаблари асосида 1258 нафар судьяларнинг ҳаёти ва соғлиғи суғуртаси учун Ўзагросуғуртага 3,6 млрд. сўм маблағ тўлаб берилди, 2022 йил давомида судьяларнинг ҳаёти ва соғлиғи билан боғлиқ суғурта ҳодисалари натижасида Ўзагросуғурта томонидан 3 та ҳолатда судьялар ва уларнинг оила аъзоларига 1,6 млрд. сўм суғурта тўлаб берилди. 

Жамғарма ҳисобидан қишлоқ хўжалиги маҳсулотлари сотиб олиш учун 8,7 млрд. сўм ва бошқа турдаги рағбатлантириш учун (янги йил байрами муносабати билан) 2,5 млрд. сўм, жами 11,2 млрд. сўм маблағлар ажратилди.

“Судьялар ва уларнинг оила аъзолари пенсия таъминоти шартлари, меъёрлари ҳамда тартиби тўғрисида”ги Низомга мувофиқ 54 нафар суд фахрийларига ёшга доир пенсия, 8 нафар суд фахрийларининг оила аъзоларига боқувчисини йўқотганлик пенсияси ҳамда 4 нафар суд фахрийларига ногиронлик пенсиялари тайинланган. 4 нафар суд фахрийларининг мурожаатлари рад қилинган.  
Бугунги кунда жами 341 нафар суд фахрийлари ва уларнинг оила аъзоларига пенсия тўланмоқда.

Судьялар ва суд процессларининг хавфсизлигини таъминлаш мақсадида Миллий гвардия ходимлари жалб қилинган ҳолда бугунги кунда 321,5 та қўриқлаш постлари ташкил қилинган бўлиб, Мазкур қўриқлаш постларига 165,8 млрд сўм тўлаб берилди.

2022 йилнинг март ойида фуқаролик ишлари бўйича, иқтисодий ва маъмурий судлар биноларидаги мавжуд бўлган барча шаҳодатланган таркиб жалб қилинган 92,5 та постлар ўрнига ҳарбийлаштирилган назоратчилар жалб қилинган постлар ташкил қилинди. Бунинг натижасида суд биноларини қўриқлаш тўловлари 18,1 млрд. сўмга камайди.

Ўзбекистон Республикаси Президентининг 2022 йил 22 январдаги ПҚ-98-сонли қарорига мувофиқ Давлат бюджет маблағлари ҳисобидан Олий суд тизимида судларнинг маъмурий биноларини қуриш ишларига 62,7 млрд. сўм маблағ ажратилди.

2022 йилда янги ташкил этилган маъмурий ҳудудларда Жамғарма маблағлари ҳисобидан жиноят ишлари бўйича Бандихон ва Бўзатов, бюджет маблағлари ҳисобидан Тупроққалъа туман судлари учун янги замонавий бинолар қуриб фойдаланишга топширилди ҳамда бюджет ҳисобидан жиноят ишлари бўйича Кўкдала туман суди учун янги бино қурилмоқда.

Шу билан бирга, вилоят марказларида суд иштирокчилари учун барча қулайликларга ва интерактив хизматларга эга бўлган, энг замонавий ҳамда намунавий лойиҳа асосида Тошкент ва Жиззах вилоят судлари ҳамда Тошкент шаҳар судлари биноларини қуриш ишлари давом эттирилмоқда.  
2022 йилда бюджет ва Жамғарма маблағлари ҳисобидан 24.4 млрд.. сўмга жами 100 та объектда капитал ва жорий таъмирлаш ишлари режалаштирилган эди.

Шундан, 15 та объектда 2.2 млрд. сўмлик капитал таъмирлаш ишлари амалга оширилган, холос.

Қолган 92 та объектда амалга оширилиши режалаштирилган капитал таъмирлаш ишлари 2022 йил 15 апрелдаги ПҚ-208-сонли қарорига мувофиқ тўхтатилган.
Ўзбекистон Республикаси Президентининг 2022 йил 30 декабрдаги ПҚ-465-сонли қарорига мувофиқ жорий йилда судларнинг 7 та маъмурий биноларини қуриш ишларига 91,7 млрд. сўм маблағ ажратилиши белгиланди.  
Шунга кўра, Республика ҳарбий ва Нукус ҳарбий судлари, Қуйичирчиқ туман ҳамда жиноят ишлари бўйича Бухоро шаҳар судларининг янги биносини лойиҳалаштириш ва қуриш ишлари бошланди. (Кўкдала, Тошкент вилоят ва Тошкент шахри судлари биноси қурилиш жараёнида).
Бюджет маблағларидан оқилона фойдаланиш, ноқонуний харажатларни олдини олиш, судья ва ходимларни хизмат автомашиналаридан фойдаланишларида уларнинг хавфсизлигини таъминлаш мақсадида республика судлари фойдаланишидаги 415 та хизмат автомашиналарига GPS навигатор мосламалари ўрнатилди.

Ушбу мосламалар ўрнатилган а/м устидан ўтказилган мониторинг ишларининг таҳлили жойларда хизмат а/м дан фойдаланишда бир қатор камчиликларга, жумладан, 100 км/соат тезликдан юқори тезликда ҳаракатланиш; хизмат автомашинасидан дам олиш – якшанба кунлари фойдаланиш; бириктирилган тегишли туманлардан ташқарига чиқиш ҳолатларига йўл қўйилаётганлиги аниқланган.
Айни пайтда, мосламаларни ўрнатилиши натижасида аввалгисига нисбатан а/м ларнинг бир ойлик масофа босишини кескин пасайишига ҳамда ёқилғи сарфини камайишига эришилган.

Ўртача ҳисобда бир ойда ҳаммаси бўлиб а/м ларнинг юриш масофаси 156 380 км га, метан газ ёқилғиси сарфи 9 131 м/кубга камайган.

Ҳисобот даврида Департаментга фуқаро ва ташкилотлардан келиб тушган жами 155 та мурожаатлар ўз вақтида ўрганилиб, қонунда белгиланган муддатда уларга жавоб берилган.

Олий суддан келиб тушган 120 та назоратдаги топшириқдан 98 таси ўз вақтида ижроси бажарилган, қолган 22 таси иш жараёнида бўлиб, муддат бузилишига йўл қўйилмаган.
Ички назоратни амалга ошириш, ходимларни касб маҳорати даражасини ўрганиш борасида Департамент томонидан Қорақалпоғистон Республикаси, Самарқанд, Жиззах, Хоразм, Қашқадарё, Сирдарё, Бухоро, Навоий, Фарғона ва Андижон вилоят ҳудудий бўлимларининг молиявий хўжалик фаолияти танқидий ўрганилди.

Бундан ташқари 6 та ҳудудда Давлат молиявий назорати томонидан текшириш ўтказилди.

Аниқланган камчиликларни бартараф этиш ҳамда келгусида бу каби ҳолатларни олдини олиш бўйича семинар машғулотлари ўтказиб борилди.
Департамент кадрларини танлаш ва жой-жойига қўйишни амалга ошириш, уларни касбий тайёрлаш, қайта тайёрлаш ва малакасини ошириш ишлари ташкил қилинган.

2022 йил давомида 12 нафар ходим танлов асосида ишга қабул қилинган, 8 нафар ходим билан МКнинг тегишли моддаларига асосан меҳнат шартномаси бекор қилинган, 6 нафар ходим ротация қилинган.

9 нафар ходим ишда йўл қуйган камчиликлар учун интизомий жазога тортилган, шундан 7 нафарига “ҳайфсан” ва 2 нафарига “жарима” жазолари қўлланилган. 

Ходимларнинг 24 нафари рағбатлантирилган. 
24 нафар ходим эгаллаб турган лавозимига лойиқлиги бўйича аттестациядан ўтказилган, шундан 22 таси вазифасига лойиқ, 2 таси вазифасига нолойиқ деб топилган. 28 нафар ходимга мансаб даражаси берилган, 1 тасига мансаб даражаси бериш рад қилинган. 

Ходимларнинг касб маҳоратини ошириш бўйича 2022 йилга белгиланган иш режасига мувофиқ жами 20 та ўқув машғулотлари ўтказилди. Мазкур ўқув машғулотларига турли вазирлик ва идоралардан мутахассислар жалб этилди. 

Олий суд ҳузуридаги Департамент

